
*А. Б. Кокажаева1, Б. Ә. Лаханова2,  М. Қ. Абдиева3 
1,2,3Қaзaқ ұлттық қыздaр пeдaгогикaлық унивeрcитeті, 
Қaзaқcтaн Республикасы, Aлмaты қ. 

МЕКТЕП ГЕОМЕТРИЯ КУРСЫНДА ОҚЫТУДЫҢ 
ИННОВАЦИЯЛЫҚ ТЕХНОЛОГИЯСЫ МЕН ӘДІСТЕРІН 
ҚОЛДАНУ 

Қазіргі уақытқа дейін мектеп математика курстарында 
геометрия пәнін тиімді оқыту өзекті мәселелердің бірі болып отыр. 
Замануи білім берудің тиімді және оңтайлы жолдарын оқушыларға 
үйрету мен оған дағдыландыру ұстаздардың алдындағы орасан зор 
жауапкершілік екені баршамызға мәлім. Инновациялық технологияларды 
қолдану геометрия курсының маңызды ұғымдарын дәстүрлі оқыту 
әдістерімен салыстырғанда сапалы артықшылықтар беретін деңгейде 
суреттеуге мүмкіндік береді. Олар көрнекіліктің едәуір артуына, 
оқушының танымдық белсенділігінің қалыптасуына, ауызша – логикалық 
және бейнелі ойлау механизмдерінің үйлесуіне негізделген. Осыған орай, 
мақалада геометриядағы тарауларды топтап қалай тиімді оқытуға 
және оны бір ғана көрнекі құралға қалай біріктіруге болатындығы 
туралы баяндалады. Оқытудың мұндай әдіс-тәсілдері оқушылардың 
пәнге деген қызығушылығын арттырып, геометриялық ұғымдарды 
дұрыс пайдалану дағдыларын қалыптастырады. Сонымен қатар есепті 
шығаруда нәтижеге бағытталған «Мақсатқа жету» технологиясының 
қолданысы мен тиімділігі көрсетіледі. Бұл әдіс-тәсілдердің басты 
мақсаты – мектеп геометрия курсын оқытудың заманауи және 
оңтайлы әдістерін қарастыру. 

Геометриялық білімнің сапасын жақсартуға негізделген «Өрмекші 
тор» әдісі нақты мысалдармен көрсетілген. Мақалада жаңа әдістің 
барлық қажетті теориялық анықтамасы, оның қолданысы суреттермен 
кескінделген. Бұл мақалада геометрия пәнін оқытуда пайдаланылатын 
инновациялық технологияның  пайда болу процесі жүзеге асырылатын  
зерттеу және салыстыру әдістері қарастырылады.

Кілтті сөздер: элементтер, мақсатқа жету, инновациялық 
технология, геометриялық есептеулер, тәжірибе, зерттеу, дағды, 
әдіс-тәсіл.

Кіріспе
Геометрия пәніне деген білім алушылардың қызығушылығын ояту 

үшін оқыту әдістері мен есептерді тиімді жолмен шығару маңызды рөл 
атқарады. Геометрияны оқыту мәселелері, геометрияны оқыту әдістемесінің 
мәселелері Евклид, Архимед және т.б. әртүрлі елдер мен халықтардың 
ғалымдары мен педагогтарының назарында болды [1]. Білім алушылардың 
геометрия пәнін терең түсінуі мектеп математика мұғалімінің геометриялық 
және әдістемелік дайындығының дәрежесіне тәуелді. 

Мұғалімнің геометриялық – әдістемелік дайындығына:
– мектеп геометрия курсының теориялық негіздерін жетік білу;
– геометрия ұғымдарын қалыптастыру, теоремаларды дәлелдеу мен 

есеп шығаруға үйрету әдістемесін жан-жақты меңгеру;
– математиканы оқытудың жалпы әдістері мен тәсілдерін, оқыту 

үдерісін ұйымдастыру жолдарын білу кіреді.
Геометрия математиканың маңызды салаларының бірі ретінде білім 

беруде өте маңызды орын алады және оны көптеген елдің ғалымдары 
қызығушылықпен зерттеді [2]. Біз негізінен қоршаған ортада кездесетін және 
қолданатын заттардың көпшілігі геометриялық фигуралар мен нысандардан 
тұрады. 

Бұл нысандар мен формаларды тиімді пайдалану олардың арасындағы 
қатынасты түсінуге байланысты. Геометриялық пішіндер мен нысандар 
біздің тұрмыстық өміріміздің бөлігі болып табылады. Қандайда бір 
нысандарды ұтымды зерттеу, сол объект пен оның міндеттері арасындағы 
қатынасты түсінуге байланысты болмақ [3].

Жалпы математиканың, соның ішінде геометрия ғылымының дамуының 
әрбір жаңа кезеңі адамзат алдына оқыту мен оқуды жетілдіру міндетін 
қойды. Орта мектепте геометрияны оқыту әдістемесінің мәселелері бүгінгі 
күні білім беру мазмұнының жаңаруы мен инновациялық технологияларға 
байланысты өзекті тақырып болып отыр. 

Орта мектептегі білім алушыларға геометрияны түсіну мен оны 
толыққанды меңгеру қиынға соғатындығы барша мұғалімге аян. Бұл 
геометриядағы жетістік деңгейі төмен екендігін байқатады. Нәтижесінде 
математика мен геометрия көптеген білім алушылар үшін қорқынышты, 
себебі математика – бұл тәуелсіз жүйе [4].

Геометриялық анықтамалар мен теоремаларды есте сақтау және оларды 
дұрыс түсінулері үшін білім алушыларға түйінді сөздер, сызба және кестелер 
көрсетіп қана қоймай мысал ретінде есептер келтірудің де маңызы зор [5]. 
Геометрия пәнін оқыту барысында оқушылар жазықтық пен кеңістікте 
берілген фигураларды салуға, есептеуге және теоремаларды дәлелдеуге 
үйренеді. 

Геометриялық есептердің бір ерекшелігі оларды тек теориялық негізге 
сүйенуінде болып табылады. Ол өз кезегінде теориялық материалды 
анық түсіну арқылы практикада пайдалана білуіне көмектеседі. Соның 
нәтижесінде, оқушылардың логикалық ойлау қабілеті мен кеңістіктегі 
қиялы дамып, шығармашылық қабілеті артады [6]. Енді өз тәжрибеміздегі 
инновациялық әдіс пен технологияны қолдану арқылы геометрия 
сабақтарындағы қиындықтарды нәтижелі шешудің жолдарын ұсынбақпыз.

Материалдар және әдістер
Геометрия пәнінің жүйелі курсын оқытуда оқытушының алдында 

төмендегідей әдістемелік мәселелер тұрады:
– оқушыларды геометриялық дәл тұжырымдамалар мен пайымдаулар 

жасауға баулу; 
– оқушыны өзінің ой тұжырымын негіздеп айтуға дағдыландыру;
– геометриялық есеп мәтінінен «не берілген», «нені табу немесе 

дәлелдеу керек» екендігін бөліп алуға және есептің шығарылуын қысқаша 
жаза білуге машықтандыру;

– есептің шартында және есепті шығару барысында кездесетін әр түрлі 
жағдайларды сызба түрінде көрсету.

Геометрияны оқытуда планиметрия курсында жазықтықтағы қарапайым 
негізгі элементтер зерттеліп қарастырылатындықтан оқытушы тиімді 
әдістерді қолдана отырып, оқушының пәнге деген  қызығушылығын оятып, 
жан-жақты меңгерте білуі тиіс. 

Зерттеудің нысаны: жалпы білім беретін мектепте геометрия сабағында 
оқушылардың топтық оқу іс-әрекетін ұйымдастыру процесі.

Зерттеудің пәні: орта мектеп геометрия сабақтарын оқытудың 
инновациялық әдіс-тәсілдері мен құралдары.

Мақсаты: «Өрмекші тор» әдісі мен «Мақсатқа жету» инновациялық 
технологиясын пайдалану арқылы «Төртбұрыштар» тақырыбын түсіндіру 
және оларды есептер шешу барысында тиімді іске асыру.

Геометриядағы тақырыптарды бір-бірімен жүйелі байланыста оқыту 
және есептеулерге берілген мәтіндік есептерді талдай отырып шығару 
маңыздылығын арттыру керек. Сөзіміздің дәлелі ретінде «Өрмекші 



175

Вестник Торайгыров университета,  ISSN 2710-2661� Серия Педагогическая № 4. 2021

тор» әдісі мен «Мақсатқа жету» инновациялық технологиясы туралы өз 
зерттеулерімізді қарастырғанды жөн көрдік.

«Өрмекші тор» әдісі – берілген мағлұматтарды жіпше тоқып шығып, 
алынған мәліметтердің түйіндісін әрбіріне сәйкестендіре отырып жазып, 
қорытынды ой шығару. 

8 сынып геометрия курсында «Төртбұрыштар» тарауын «Өрмекші 
тор» әдісі арқылы жүргізілуін қарастырайық. Төртбұрыш тарауында 
төртбұрыштың «Параллелограмм», «Тіктөртбұрыш», «Ромб», «Квадрат» 
және «Трапеция» түрлері жеке тақырыпша ретінде қарастырылады [7]. 

Төртбұрыш түрлерінің алғашқы аталған төрт түрін оқыту барысында 
олардың ұқсастықтарын оқушылар байқай бастайды. Алғашқы аталған 4 
төртбұрыш түрін салыстыра отырып, айырмашылықтары мен ұқсастықтарын 
ажырата білу үшін зерттеу нәтижесінде оқытудың инновациялық 
технологиясы - «Өрмекші тор» әдісі қолданысқа енгіздік. 

«Өрмекші тор» әдісінің «Төртбұрыштар» тақырыбында қолданысы:
1-айналым: Тақырыптың жалпы атауы «Төртбұрыштар»
2-айналым: Төртбұрыш түріне қарай төрт тармаққа бөлінеді: 

Параллелограмм, Тіктөртбұрыш, Ромб, Квадрат.

Сурет 1 – Төртбұрыштар тақырыбының «Өрмекші торда» кескінделуі

3-айналым: Төртбұрыштың түрлерінің қасиеттеріне қарай жекелей 
тармақтарға жіктеледі.

4-айналым: Төртбұрыш түрлерінің аудандарын, периметрін, 
диагональдарын табу формулалары жазылады (1-ші сурет).

Сыртқы бөлігінде, яғни нәтижесінде қарастырылған мәліметтер 
бойынша әрбір төртбұрыштың сызбасы мен анықтамасы ұсынылады.

Бұл әдісті  теориялық тұрғысынан салыстыруда ғана қолданып  қоймай, 
есептеулерге арналған тапсырмаларда  да беруге болады. Яғни, оқушы бір 
мезетте бірнеше тақырыпқа есептерді шығара алады. 

Есептер шығаруда «Өрмекші тор» әдісінің қолданылуы:
1-айналым: табу керек элементті көрсетіңіз (мысалы, периметрін 

табыңыз деп келтірейік);
2-айналым: ненің элементін табу керек соны жазамыз (мысалы, 

төртбұрыш түрлері болғандықтан, ромб, тіктөртбұрыш, параллелограмм, 
квадрат);

3-айналым: белгілі бір элементтерді жазамыз (есептің шарты бойынша 
белгілі элементтерін көрсету);

4-айналым: оқушылар шешуін орындайды, нәтижесіне -  жауаптарын 
жазып көрсететін болады (2-ші сурет). 

Сурет 2 – Өрмекші торының есеп шығаруда қолданысы

Келесі зерттеу әдісі – геометриялық  есептеулерге берілген есептерді 
шығаруда тиімді инновациялық технологияны қарастыру. Жалпы, 



177

Вестник Торайгыров университета,  ISSN 2710-2661� Серия Педагогическая № 4. 2021

геометриялық есептеулерге берілген есептер сызбасын сызып, элементтерді 
бір-бірімін байланыстырып, теорияны қолданып, дәлелдеуді қажет етеді.

Бұл, өз кезегінде жаңа тақырыппен енді танысқан оқушы үшін өз 
беттерінше жұмыс жасауларына қиындықтар туғызып, сабақ мақсатына 
жете алмай қалу сияқты сәтсіз сабақтарға себеп болады. Содан түрлі ілім 
мен әдістерді қарастыра отырып, «Конфуций ілімі» мен «Кубизм» әдісін 
ұштастырып, жаңа өнім «Мақсатқа жету» технологиясы туындады [8]. 

Ал, білім беру технологиялары дегеніміз не? Оқытудың жоспарланған 
нәтижесіне жету, процесін суреттеу, өнер, шеберлік, біліктілік жағдайды 
өзгерту, қайта өңдеу әдістерінің жиынтығы [9].

Білім беру технологиясының мақсаты: оқушылардың білім, білік, 
дағдыларын қалыптастыру, ақыл-ойын дамыту; білім беру технологиясы – 
оқыту мақсатына жетудің тиімді, нақты жолдарын көрсетеді [10]. Кез-келген 
білім беру технологиясы мынадай әрекеттерден тұрады: 

– мақсатқа бағытталған;
– ғылыми идеяларға сүйенетін;
– мұғалім мен оқушы іс-әрекетінің жүйесі;
– нәтижені бағалау өлшемдері;
– нәтижелер;
«Мақсатқа жету»  технологиясын қызығушылық ояту мақсатында 

дизайн ретінде «Пицца бөліктеріне» негізделді (3-ші сурет).

Сурет 3 – «Мақсатқа жету» технологиясы

Технологияның негізгі ерекшелігі – алғашқы бір тапсырманы 6 бөліктен 
тұратын қадам ретінде орындату. «Мақсатқа жету» технологиясының 
мақсаты – оқушыларға алғашқы бір тапсырманы 6 жақты талдап, толық 
меңгертуге негізделген.  

«Мақсатқа жету» технологиясының қолданылуы:
1-бөлігінде – оқушы берілген мәтінді оқып, суреттейді яғни, шартын 

құрады;
2-бөлігінде – жұптаса отырып, өз жеке жауаптарын салыстырады, 

толықтырулар енгізеді;
3-бөлігінде – мұғалім оқушыларға шартына сәйкес есептің құрылымының 

дұрыс нұсқасын көрсетеді, оқушылар өз жауаптарымен салыстыра отырып, 
өз қателіктерін түзетеді немесе өз жауаптарына сенімді болады;

4-бөлігінде – өз жауаптарын ұжым ішінде немесе топ ішінде талқылайды;
5-бөлігінде – өрнектелген есепті өздігінен шешеді, сызбасын сызады;
6-бөлігінде – толық шығарған оқушылар өз жауаптарын дәлелдейді, 

қателескен оқушыға үйретеді. 
Зерттеу нәтижелері мен талқылау
Жалпы бір тарауға негізделген тақырыпшаларды «Өрмекші тор» 

әдісіне салу арқылы оқшыларға түсіндіре отырып, біздің алған нәтижеміз 
– оқушылар төртбұрыштың түрлерін бір-бірімен салыстыру арқылы сыни 
тұрғысынан ойланып, ұқсастықтары мен айырмашылықтарын ажырата 
алды, түйінді ой шығара біледі. Оқушылар, тарау бойынша тақырыпты терең 
меңгеріп, есептер шығаруға қызығушылық танытып, белсенділіктері артты. 

Ал, бір тапсырманы «Мақсатқа жету» технология негізінде үйрету 
арқылы алатын нәтижеміз білім сапасының көрсеткішінің жоғарлағанын 
байқатты: 

1-бөлігінде: оқылым процессі жүре отырып, суреттеді бұл дегеніміз – 
10 пайыз;

2-бөлігінде: жұптасып есту процесі арқылы салыстырып  – 20 пайыз; 
3-бөлігінде:  көру процесі арқылы байланыстырып  – 30 пайыз;
4-бөлігінде: ұжымдық талқылау арқылы – 50-70 пайыз орындалып 

барлық оқушылар орындау керек сабақ мақсатымызға қол жеткіздік;
5-бөлігінде: жеке өзіндік орындау арқылы – 80 пайыз; 
6-бөлігінде: кейбір оқушылармыз дәлелдеу арқылы тақырыпты – 90 

пайыз меңгеріп шыға алады (4-ші сурет).

Сурет 4 – «Мақсатқа жету» технологиясының көрсеткіштік нәтижесі

Қорытынды
Жүргізілген эксперимент барысында мектептегі геометрияны 

оқытудың өзекті мәселелерінің бірі – оқушылардың теориялық білімдерін 
қалыптастырудың әдіс-тәсілдері қарастырылды. Оқытудың бұл проблемасы 
пәннің теориялық бөлігінің мазмұнына негізделген инновациялық әдіс пен 
технологияны қолдану. 

Геометрия сабағында жүргізілген зерттеулердің нәтижесі оқушылардың 
өзіндік жұмыстарының бағаларымен қорытындыланды. Дегенмен, мұндай 
инновациялық, педагогикалық технологияларды теориялық талдау, оларды 
кіріктіру тенденцияларын зерттеу және ғылымның дамуымен байланыстыру 
кейбір анықтамаларды нақтылауға мүмкіндік береді.

Сонымен, орта мектеп курсындағы геометрияның міндеті – 
оқушылардың бойында үш түрлі сапаны дамыту: кеңістікті елестету; 
практиканы түсіну және логикалық ойлау [11]. Ал, геометрияны оқытуда 
геометриялық фигураның әрбір элементі мен оның сызбасын, олардың 
өзара байланыстарын оқушы бойында жете сіңіре білу мұғалімнің кәсіби 
шеберлігіне тікелей байланысты. Сонда ғана оқушы теориялық алған білімін 
практикамен ұштастыра білетін, шынайы өмірде қолдана алатын жеке тұлға 
ретінде қалыптасуға бейімделіп өседі. 

ПРИМЕНЕНИЕ ИННОВАЦИОННЫХ ТЕХНОЛОГИЙ И МЕТОДОВ 
ОБУЧЕНИЯ В ШКОЛЬНОМ КУРСЕ ГЕОМЕТРИИ

До настоящего времени одной из актуальных проблем является 
эффективное преподавание геометрии в школьном курсе математики. 
Известно, что современное образование предусматривает обучение 
и привитие учащимся эффективных и оптимальных путей 
приобретения знаний, что является огромной ответственной 
задачей, стоящей   перед учителями. Использование инновационных 
технологий позволяет иллюстрировать важнейшие понятия 
курса геометрии на уровне, обеспечивающем качественные 
преимущества по сравнению с традиционными методами изучения. 
В их основе заложено существенное повышение наглядности, 
активизации познавательной деятельности ученика, сочетания 
механизмов вербально – логического и образного мышления. В статье 
рассматриваются вопросы эффективного обучения геометрии, 
используя возможности группировки тем по главам и интеграции их 
в один наглядный инструмент. Такие методы обучения повышают 
интерес учащихся к предмету, формируют навыки правильного 
использования геометрических понятий. При этом в процессе решения 
задач акцентируется внимание на применение и эффективное 
использование   технологии «достижения цели», ориентированной на 
результат. Основная цель этого метода-рассмотреть современные 
и оптимальные пути преподавания школьного курса геометрии. 
Также возможности применения методики «паутина», основанной на 
повышении качества геометрических знаний, показаны на конкретных 
примерах. В статье представлены все необходимые теоретические 
определения нового метода, его применение показано на рисунках.

В данной статье рассматриваются методы исследования 
и сравнения, в которых осуществляется процесс зарождения 
инновационной технологии, используемой при изучении геометрии.

Ключевые слова: элементы, достижение цели, инновационная 
технология, геометрические вычисления, опыт, исследование, навыки, 
метод.

APPLICATION OF INNOVATIVE TECHNOLOGIES AND TEACHING 
METHODS IN THE SCHOOL GEOMETRY COURSE

To date, one of the urgent problems is the effective teaching of 
geometry in the school mathematics course. It is known that modern 
education provides for teaching and instilling effective and optimal ways 
for students to acquire knowledge, which is a huge responsible task facing 
teachers. The use of innovative technologies makes it possible to illustrate 
the most important concepts of the geometry course at a level that provides 
qualitative advantages over traditional methods of study. They are based 
on a significant increase in visibility, activation of cognitive activity of the 
student, a combination of mechanisms of verbal-logical and imaginative 
thinking.

The article discusses the issues of effective geometry teaching, using 
the possibilities of grouping topics by chapters and integrating them 
into one visual tool. Such teaching methods increase students’ interest 
in the subject, form skills for the correct use of geometric concepts. At 
the same time, in the process of solving problems, attention is focused 
on the application and effective use of the technology of «achieving the 
goal», result-oriented. The main purpose of this method is to consider the 
optimal ways of teaching a school geometry course. Also, the possibilities 
of using the «web» technique, based on improving the quality of geometric 
knowledge, are shown by concrete examples. The article presents all the 
necessary theoretical definitions of the new method, its application is 
shown in the figures. This article discusses the methods of research and 
comparison in which the process of the origin of innovative technology 
used in the study of geometry is carried out.

Keywords: elements, goal achievement, innovative technology, 
geometric calculations, experience, research, skills, method.



Теруге 10.12.2021 ж. жiберiлдi. Басуға 29.12.2021 ж. қол қойылды.
Электронды баспа

5,63 Mb RAM
Шартты баспа табағы 33,3. 

Таралымы 300 дана. Бағасы келiciм бойынша.
Компьютерде беттеген З. С. Искакова

Корректоры: А. Р. Омарова
Тапсырыс № 3855

Сдано в набор 10.12.2021 г. Подписано в печать 29.12.2021 г.
Электронное издание 

5,63 Mb RAM
Усл.п.л. 33,3. Тираж 300 экз. Цена договорная.

Компьютерная верстка З. С. Искакова
Корректор: А. Р. Омарова

Заказ № 3855

«Toraighyrov University» баспасынан басылып шығарылған
Торайғыров университеті

140008, Павлодар қ., Ломов к., 64, 137 каб.

«Toraighyrov University» баспасы
Торайғыров университеті

140008, Павлодар қ., Ломов к., 64, 137 каб.
8 (7182) 67-36-69

e-mail: kereku@tou.edu.kz
pedagogic-vestnik.tou.edu.kz

